ԱՄՓՈՓԱԹԵՐԹ
  
ՀՀ կառավարության 2023 թվականի փետրվարի 9-ի N 175-ն որոշման մեջ փոփոխություններ և լրացումներ կատարելու մասին ՀՀ կառավարության որոշման նախագծի վերաբերյալ
	1. Բարձր տեխնոլոգիական արդյունաբերության նախարարություն
	11.07.2025թ.

	
	№ 01/16.1/5810-2025 

	ՀՀ բարձր տեխնոլոգիական արդյունաբերության նախարարությունն առարկություններ և առաջարկություններ չունի։
	Ընդունվել է ի գիտություն։ 

	2. ՀՀ ներքին գործերի նախարարություն
	14.07.2025թ.

	
	N 43/6/183809-2025

	Առաջարկություններ և առարկություններ չկան:
	Ընդունվել է ի գիտություն։

	3. Կրթության, գիտության, մշակույթի և սպորտի նախարարություն
	16.05.2025թ.

	
	N 01/12 - 1/22720-2025

	1.	Նախագծի 45-րդ կետի 1-ին ենթակետը մարդկային կապիտալի վրա ազդեցությունը, որով գնահատվում է ծրագրի ազդեցությունը Հայաստանի Հանրապետությունում մարդկային կապիտալի վրա ձևակերպումը, ըստ էության կրկնաբանություն է, և հստակեցման կարիք ունեն մարդկային կապիտալի վրա ազդեցության տեսակները/բնորոշումները:

	Ընդունվել է: Անհրաժեշտ փոփոխությունները կատարվել են:

	2.	Նախագծի 46-րդ կետի երեք ենթակետերում մարդկային կապիտալի գնահատման չափորոշիչները՝ մարդկային կապիտալի ստեղծում, պահպանում, բարելավում և զարգացում, հստակ վերաբերելի և աստիճանակարգված չեն: Առաջարկում ենք, նույն կետի՝
[bookmark: _Hlk206368217]•	1-ին ենթակետի առաջին նախադասությունում նպաստում են Հայաստանի Հանրապետությունում մարդկային կապիտալի ստեղծմանը բառերից հետո ավելացնել և/կամ զարգացմանը, իսկ երկրորդ նախադասությունում մարդկային կապիտալ ստեղծող բառերից հետո՝ և/կամ զարգացնող բառերը:

	Ընդունվել է: Անհրաժեշտ փոփոխությունները կատարվել են:

	[bookmark: _Hlk206368257]•	2-րդ ենթակետում ունեն մարդկային կապիտալի պահպանման նշանակություն, բառերը փոխարինել ունեն մարդկային կապիտալի իրացման հնարավորությունների ստեղծման նշանակություն,, իսկ և որոնց հիմնական թիրախն է չափահաս անձանց աշխատունակության շարունակականության ապահովումը բառերից հետո ավելացնել և արտադրողականության բարձրացումը բառերը:

	Ընդունվել է: Անհրաժեշտ փոփոխությունները կատարվել են:

	•	3-րդ ենթակետում որոնք ուղղված են մարդկային կապիտալի բարելավմանը կամ զարգացմանը արտահայտությունից փոխարինել որոնք ուղղված են մարդկային կապիտալի կարողությունների շարունակական զարգացմանը բառերով:
	Ընդունվել է: Անհրաժեշտ փոփոխությունները կատարվել են:

	4. ՀՀ պաշտպանության նախարարություն
	17.07.2025թ.

	
	N ՊՆ/510/8386-2025

	Դիտողություններ և առաջարկություններ չկան:
	Ընդունվել է ի գիտություն։

	5. ՀՀ տարածքային կառավարման և ենթակառուցվածքների նախարարություն

	18.07.2025թ.

	6. 
	N ԴԽ/27.2/24713-2025

	Նախագծի նախաբանում և Նախագծի 1-ին կետի 2) ենթակետում վերանայել և խմբագրել «Հայաստանի Հանրապետության բյուջետային համակարգի մասին» օրենքի՝ 1.2-րդ հոդվածի 17.5-րդ մասը», ինչպես նաև Հավելված N 1-ով ներկայացված Կարգի 2-րդ կետի 2) ենթակետում վերանայել «Բյուջետային համակարգի մասին» ՀՀ օրենքի 1.2-րդ հոդվածի 17.4-րդ մասում» արտահայտությունները, քանի որ «Հայաստանի Հանրապետության բյուջետային համակարգի մասին» գործող օրենքի հոդված 1․2-ում չկան 17․4 և 17․5 կետեր։

	Ընդունվել է: Անհրաժեշտ փոփոխությունները կատարվել են:

	- Նախագծի 1-ին կետի 2) ենթակետում «14-րդ հոդվածի 2-րդ մասը, » բառերից հետո լրացնել «Նորմատիվ իրավական ակտերի մասին» օրենքի 33-րդ և 34-րդ հոդվածները» բառերը։

	Ընդունվել է ի գիտություն:  Փոփոխության անհրաժեշտությունը այլևս չկա, քանի որ նշված դրույթը հանվել է որոշումից:

	- Նախագծի 2-րդ կետում վերանայել և խմբագրել «կարգի 3-րդ կետի 4-րդ ենթակետի» արտահայտությունը, քանի որ Հավելված N 1-ով ներկայացված Կարգի 3-րդ կետը չունի 4-րդ ենթակետ։

	Ընդունվել է: Անհրաժեշտ փոփոխությունները կատարվել են:

	- Նախագծի Հավելված N 1-ի 1-ին կետի 2) ենթակետում «Բյուջետային համակարգի մասին» արտահայտությունը փոխարինել «Հայաստանի Հանրապետության բյուջետային համակարգի մասին» արտահայտությամբ։

	Ընդունվել է: Անհրաժեշտ փոփոխությունները կատարվել են:

	- Նախագծի Հավելված N 1-ի 11-րդ կետում «5) ծրագրերի իրականացում և մշտադիտարկում։» արտահայտությունը փոխարինել «6) ծրագրերի իրականացում և մշտադիտարկում։» արտահայտությամբ։

	Ընդունվել է: Անհրաժեշտ փոփոխությունները կատարվել են:

	7. ՀՀ առողջապահության նախարարություն
	23.07.2025թ.

	
	N ԱԱ/06.1/23761-2025 

	Առաջարկություն և դիտողություն չունի:
	Ընդունվել է ի գիտություն:  

	8. ՀՀ աշխատանքի և սոցիալական հարցերի նախարարություն
	23.07.2025թ.

	
	N ՆՄ/ՍՀ-2-3/2025.1/23761-20506-2025

	Առաջարկություններ և դիտողություններ չունի:
	Ընդունվել է ի գիտություն:  

	9. Շրջակա միջավայրի նախարարություն
	24.07.2025թ.

	
	N 1/01.3/8023-2025

	Առարկություններ և առաջարկություններ չունի:
	Ընդունվել է ի գիտություն:  

	10. ՀՀ Էկոնոմիկայի նախարարություն 
	31.07.2025թ.

	
	N 01/16038/-2025

	Նախագծի վերաբերյալ ՀՀ էկոնոմիկայի նախարարության նկատառումները կից ներկայացվում են «track-changes» տարբերակով։
Միաժամանակ, հայտնում ենք, որ Նախագծում առկա են բովանդակային, թարգմանչական և տեխնիկական բնույթի խմբագրման ենթակա դրույթներ։
	Ընդունվել է: Անհրաժեշտ փոփոխությունները կատարվել են:

	Կարգում բացակայում է 3-րդ կետի 4-րդ ենթակետը և հետևաբար լրացուցիչ հստակեցման կարիք ունի մինչև Հայաստանի Հանրապետության վարչապետի կողմից 2028թ․ բյուջետային գործընթացն սկսելու մասին որոշման ընդունման օրը 1-2 միլիարդ ՀՀ դրամ և ավել արժեք ունեցող ծրագրերի նախագծերը ի՞նչ ընթացակարգով են դիտարկվելու:

	Ընդունվել է: Կարգից հանվել է նշված դրույթը:

	Հարկ է նշել, որ մինչև 1 մլրդ ՀՀ դրամ արժեք ունեցող, հանրային ենթակառուցվածքների բարելավմանը միտված ծրագրերը հիմնականում իրականացվում են ՀՀ պետական տարեկան բյուջեներով նախատեսված սուբվենցիոն և այլ ծրագրերի միջոցով, ուստի կարծում ենք նման արժեք ունեցող ծրագրերը դուրս են սույն Որոշման կարգավորման տիրույթից:

	Ընդունվել է: Անհրաժեշտ փոփոխությունները կատարվել են:

	Առաջարկում ենք լրացուցիչ հիմնավորել ոլորտային կոմիտեի ձևավորման անհրաժեշտությունը, նպատակահարմարությունը, վերջինիս կազմում ներառվող ներկայացուցիչների  շրջանակը, ինչպես նաև այն, թե ի՞նչ սկզբունքով է որոշվելու ծրագրի ոլորտային կոմիտեում քննարկվելու անհրաժեշտությունը:


	Ընդունվել է: Ոլորտային կոմիտեների վերաբերյալ կարգավորումները հանվել են նախագծից:

	Ծրագրի հասունության ձևաթուղթ ի մասով առաջարկում ենք վերանայել ՀՆԿ գործընթացի համատեքստում նշված հասկացության առաջարկվող տարբերակը:

	Չի ընդունվել։ Ձևակերպումից անհասկանալի է ինչ առաջարկվող տարբերակի մասին է խոսքը։ 

	Կարգի 8-րդ հոդվածի 1-ին կետը առաջարկում ենք շարադրել հետևյալ կերպ․ «իրավասու մարմնի կողմից մշակված և ՀՀ ֆինանսների նախարարություն ներկայացված ներդրումային ծրագրերի որակի ստուգման համար»:
	Ընդունվել է: Անհրաժեշտ փոփոխությունները կատարվել են:

	Առաջարկում ենք 11-րդ կետի վերջին ենթակետով նախատեսված «ծրագրերի իրականացում և մշտադիտարկում» փուլերը ներկայացնել առանձին ենթակետերով:
	Ընդունվել է: «Իրականացում» փուլը հանվել է որոշումից, իսկ «մշտադիտարկումը» ներկայացվել է առանձին ենթակետերով:

	5-րդ գլխի հոդված 21-ի 2-րդ ենթակետի բ) կետում առաջարկում ենք նշել նախագծի հայեցակարգի լրամշակման համար սահմանված հստակ ժամկետներ (նույնը վերաբերելի է նաև նշված կետին նախորդող և հաջորդող կետերին, որոնցում հստակ ժամկետներ սահմանված չեն):

	Չի ընդունվել։ 
[bookmark: _Hlk208778457]Քանի որ հայեցակարգի լրամշակման և՛ պատասխանատուն, և՛ հիմնական շահագրգիռ կողը իրավասու մարմինն է, ժամկետների սահմանման անհրաժեշտություն առկա չէ։ Ավելին, ժամկետների սահմանման դեպքում առկա չէ դրանց հետևելու և խախտումների դեպքում գործողություններ ձեռնարկելու մեխանիզմներ, հետևաբար այդ պայմաններում դրանց սահմանումը ինքնանպատակ կլինի։

	11. ՀՀ արդարադատության նախարարություն
	24.07.2025թ.

	1.	Նախագծի նախաբանում որպես Կառավարության 2023 թվականի փետրվարի 9-ի N 175-Ն որոշման (այսուհետ՝ Որոշում) մեջ փոփոխությունների և լրացումների կատարման իրավական հիմք հղում է կատարվել «Հայաստանի Հանրապետության բյուջետային համակարգի մասին» օրենքի 1.2-րդ հոդվածի 17.5-րդ մասին, մինչդեռ այս առումով հարկ է նկատի ունենալ, որ 2025 թվականի փետրվարի 12-ի «Հայաստանի Հանրապետության բյուջետային համակարգի մասին» օրենքում փոփոխություններ և լրացումներ կատարելու մասին» թիվ ՀՕ-30-Ն օրենքի 5-րդ հոդվածի 2-րդ մասի համաձայն՝ վերջինս ուժի մեջ է մտնելու 2026 թվականի հունվարի 1-ին: Վերոհիշյալով պայմանավորված՝ գտնում ենք, որ նպատակահարմար չէ հիմք ընդունել դեռևս ուժի մեջ չմտած իրավական դրույթը: Ուստի, Նախագծի նախաբանում անհրաժեշտ է խուսափել «Հայաստանի Հանրապետության բյուջետային համակարգի մասին» օրենքի 1.2-րդ հոդվածի 17.5-րդ մասին հղում կատարելուց:
Բացի այդ, Նախագծի նախաբանում հղում է կատարվում նաև «Հայաստանի Հանրապետության բյուջետային համակարգի մասին» օրենքի 14-րդ հոդվածի 2-րդ մասին, որի բովանդակությունից պարզ է դառնում, որ վերջինս քննարկվող հարաբերությունների համար չի հանդիսանում լիազորող նորմ: Ելնելով վերոգրյալից՝ առաջարկում ենք Նախագծի նախաբանը վերանայել՝ նկատի ունենալով Սահմանադրության 6-րդ հոդվածի 1-ին մասի կարգավորումը, որի համաձայն՝ պետական և տեղական ինքնակառավարման մարմիններն ու պաշտոնատար անձինք իավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Այս առումով «Նորմատիվ իրավական ակտերի մասին» օրենքի (այսուհետ՝ նաև Օրենք) 2-րդ հոդվածի 1-ին մասի 3-րդ կետի, ինչպես նաև 13-րդ հոդվածի հաշվառմամբ՝ պետք է նկատի ունենալ նաև ենթաօրենսդրական նորմատիվ իրավական ակտի նախաբանում իրավական ակտի ընդունման համար հիմք հանդիսացող լիազորող նորմերին ներկայացվող պահանջները: Հետևաբար, առաջարկում ենք Սահմանադրության և Օրենքի պահանջներին համապատասխան Նախագծի նախաբանում սահմանել իրավական հիմք հանդիսացող այն լիազորող նորմերը, որոնցում հստակ նշված կլինի կառավարության կողմից խնդրո առարկա կոնկրետ հարաբերությունների կարգավորումից բխող, այն է «Հանրային ներդրումային ծրագրերի վերհանման, մշակման, գնահատման և առաջնահերթությունների որոշման» կարգ հաստատելու հստակ լիազորությունը:
	Ընդունվել է: Անհրաժեշտ փոփոխությունները կատարվել են:

	2.	Նախագծի ուսումնասիրությունից բխում է, որ փոփոխության են ենթակա և՛ Որոշման վերնագիրը, և՛ նախաբանը, և՛ Որոշմամբ հաստատված կարգը, այսինքն՝ ամբողջ Որոշումն, ըստ էության, ենթարկվում է փոփոխության: Այս առումով առաջարկում ենք Որոշումն ամբողջությամբ շարադրել նոր խմբագրությամբ, որը համահունչ կլինի Օրենքի 34-րդ հոդվածի 4-րդ մասի կարգավորմանը, ըստ որի՝ եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:
	Ընդունվել է: Անհրաժեշտ փոփոխությունները կատարվել են:

	3.	Նախագծի 1-ին կետի 1-ին և 3-րդ ենթակետով նախատեսվում է համապատասխանաբար Որոշման վերնագիրը և առաջին կետը «հաստատել» նոր խմբագրությամբ: Նշվածի կապակցությամբ հարկ է նկատի ունենալ Օրենքի 33-րդ հոդվածի 1-ին մասի 3-րդ կետի կարգավորումը, որի համաձայն՝ առաջարկվում է նշված ենթակետերում «հաստատել» բառը փոխարինել «շարադրել» բառով, իսկ «հետևյալ բովանդակությամբ» բառերն առհասարակ հանել, քանի որ դրանք կիրառելի են համապատասխան նորմում կատարվող լրացումների դեպքում:
	Ընդունվել է: Անհրաժեշտ փոփոխությունները կատարվել են:

	4.	Նախագծի 1-ին կետի 1-ին ենթակետով առաջարկվում է Որոշման վերնագիրը շարադրել նոր խմբագրությամբ՝ «Հանրային ներդրումային ծրագրերի վերհանման, մշակման, գնահատման, առաջնահերթությունների որոշման, իրականացման և մշտադիտարկման կարգը հաստատելու մասին»: Մինչդեռ, «Պետություն-մասնավոր գործընկերության մասին» օրենքի 4-րդ հոդվածի 1-ին մասի 3-րդ կետում վկայակոչված՝ Որոշման 1-ին կետով հաստատված՝ «հանրային ներդրումային ծրագրերի վերհանման, մշակման, գնահատման և առաջնահերոությունների որոշման կարգի» (այսուհետ՝ Կարգ) վերնագրում բացակայում են «իրականացման և մշտադիտարկման» բառերը: Ուստի, Նախագծի վերնագիրը չի համապատասխանում վերջինիս ընդունման համար հիմք հանդիսացող լիազորող նորմի բովանդակությանը և ենթակա է վերանայման:
Նշված դիտարկումը վերաբերում է Նախագծի նույնաբովանդակ կարգավորումներին:
Բացի այդ, հարկ է նկատել, որ Կարգում բացակայում է կարգավորման ենթակա հարաբերությունների նկարագիրը:
	Ընդունվել է: Անհրաժեշտ փոփոխությունները կատարվել են:

	5.	Նախագծի 1-ին կետի 2-րդ ենթակետի համաձայն՝ Որոշման նախաբանում վկայակոչվում է «Հայաստաի Հանրապետության բյուջետային համակարգի մասին» օրենքի 1.2-րդ հոդվածի 17.5-րդ մասը, որը, սակայն, դեռևս գործող նորմ չէ: Հետևաբար, առաջարկում ենք վերանայել վկայակոչված նորմը:
	Ընդունվել է: Անհրաժեշտ փոփոխությունները կատարվել են:

	6.	Նախագծի 1-ին կետի 4-րդ ենթակետի համաձայն՝ Որոշման N 1 հավելվածը նախատեսվում է հաստատել նոր խմբագրությամբ՝ «համաձայն սույն որոշման N 1 հավելվածի»: Նշված կարգավորումը վերանայման կարիք ունի՝ հաշվի առնելով այն, որ Նախագծով նոր խմբագրությամբ է շարադրվում ոչ թե Որոշման N 1 հավելվածը, այլ Կարգը, որն էլ իր հերթին պետք է նոր խմբագրությամբ շարադրվի ոչ թե «համաձայն սույն որոշման N 1 հավելվածի», ինչպես նշված է Նախագծի 1-ին կետի 4-րդ ենթակետում, այլ պետք է պարզապես նշվի՝ համաձայն Որոշման հավելվածի:
	Ընդունվել է: Անհրաժեշտ փոփոխությունները կատարվել են:

	7.	Նախագծի 1-ին կետի 5-րդ ենթակետով Որոշումը լրացվում է 2-5-րդ կետերով: Այս առոււմով հարկ է նկատել, որ նոր լրացվող կետերի համաձայն՝ նախատեսվում է Որոշմամբ հաստատել հանրային ներդրումային ծրագրի նախագծի հայեցակարգի օրինակելի ձևը, հանրային ներդրումային ծրագրերի տեխնիկատնտեսական ուսումնասիրության բովանդակության նվազագույն պահանջները, տվյալների բազային ներկայացվող պահանջները, տվյալների բազային ներկայացվող պահանջները, ծրագրի հասունության ձևաթղթի ձևաչափը, մինչդեռ պարզ չեն նշված հարաբերությունների կարգավորման իրավական հիմքերը:
Բացի այդ, նշված ենթակետում «լրացնել» բառից առաջ առաջարկում ենք լրացնել «Որոշումը» բառը, ինչպես նաև վերանայել «ձևաթղթի ձևաչափը» բառերը:
	Ընդունվել է: Անհրաժեշտ փոփոխությունները կատարվել են:

	8.	Նախագծի 2-րդ կետի համաձայն՝ Կարգի 3-րդ կետի 4-րդ ենթակետի ուժի մեջ մտնելու պահը պայմանավորվում է Վարչապետի կողմից 2028 թվականի բյուջետային գործընթաց սկսելու մասին որոշման ընդունման օրը: Ընդ որում, մինչև Վարչապետի վերը հիշատակված որոշման ընդունման օրը Կարգը կիրառելի է 2 միլիարդ ՀՀ դրամ և ավել արժեք ունեցող ծրագրերի նախագծերի դեպքում: Այս իմաստով անհասկանալի է, թե ինչ հիմնավորմամբ է նշված ենթակետի ուժի մեջ մտնելու գործընթացը կապվում Վարչապետի կողմից ընդունվող որոշման հետ՝ հատկապես այն հիմնավորմամբ, որ պարզ չէ, թե նման պայմաններում ինչ կարգ է գործելու մինչև 2 միլիարդ ՀՀ դրամ և պակաս արժեք ունեցող ծրագրերի դեպքում:
	Ընդունվել է: Անհրաժեշտ փոփոխությունները կատարվել են:

	9.	Կարգի 13-րդ կետում «Եթե ծրագիրը ենթակա է ներկայացման ոլորտային կոմիտեում» ձևակերպումը հստակեցման կարիք ունի՝ հաշվի առնելով այն, որ «եթե» եզրույթի կիրառման պարագայում պարզ չէ, թե որ դեպքերում է ծրագիրը ենթակա ներկայացման ոլորտային կոմիտեում:
	Ընդունվել է: Նախագծից հանվել են ոլորտային կոմիտեի վերաբերյալ կարգավորումները՝ հաշվի առնելով նաև այլ շահագրգիռ մարմինների դիտարկումները:

	10.	Կարգի 28-րդ կետում առկա է անճշտություն՝ «15 (տասը)» բառերի իմաստով: Անհասկանալի է, թե ծրագրի նախագծի գնահատումը և եզրակացության պատրաստումը տասը, թե տասնհինգ աշխատանքային օրվա ընթացքում է իրականացվում:
	Ընդունվել է: Անհրաժեշտ փոփոխությունները կատարվել են:

	11.	Կարգի 33-րդ կետի 1-ին և 3-րդ ենթակետերում հղում է կատարվում Կարգի 30-րդ կետի 1-ին և 3-րդ ենթակետերին, մինչդեռ հարկ է նկատել, որ Կարգի 30-րդ  կետը ենթակետեր չի պարունակում:
	Ընդունվել է: Անհրաժեշտ փոփոխությունները կատարվել են:

	12.	Կարգի 51-րդ կետի 2-րդ պարբերության համաձայն՝ բոլոր այն ծրագրերի նախագծերը, որոնք բարձր ռիսկային են, կարող են մերժվել հանրային ներդրումային կոմիտեի կողմից: Այս առումով առաջարկում ենք վերանայել «կարող են մերժվել» ձևակերպումը, քանի որ նշված ձևակերպումից ստացվում է, որ մերժումը հայեցողական բնույթ է կրում:
	Ընդունվել է: 
Նշված դրույթը խմբագրվել է:

	13.	Կարգի 47-րդ կետի 2-րդ ենթակետի համաձայն՝ 2 միավոր գնահատվում են այն ծրագրերի նախագծերը, որոնց իրականացումը հանգեցնում է հանրային բարիքի ստեղծման կամ հանրային ծառայության մատուցման տեսանկյունից էական բարելավումների: Նշվածի կապակցությամբ առաջարկում ենք հստակ սահմանել, թե սույն ենթակետի շրջանակում որոնք  են հանդիսանում էական բարելավումներ՝ նախատեսելով հնարավոր որոշակի չափանիշներ, որոնք թույլ կտան բարելավումը գնահատել էական:
	Չի ընդունվել։ 
Այս մասով գործող կարգավորման փոփոխություն չի նախատեսվում (նույն ձևակերպումն առկա է նաև գործող որոշման մեջ)։ Այնուամենայնիվ, հարկ է նշել, որ նշված չափանիշով գնահատումն իրականացվելու է ծրագրերի նկարագրության, տնտեսական և ֆինանսական օգուտների վերլուծության հիման վրա և տարբեր ծրագրի դեպքում չափանիշները կարող են տարբերվել։ Հետևաբար, ՀՆԿ համակարգի ներկա փուլում առավել հստակ սահմանել հնարավոր չի լինի։ Այնուամենայնիվ, այս հարցը, ինչպես նաև ընդհանրապես ծրագրերի գնահատման չափանիշների հստակեցումը և բարելավումը շարունակական գործընթաց է և ՀՆԿ համակարգի հետագա զարգացմանը զուգահեռ այս հարցերին ևս անդրադարձ կկատարվի։ 

	14.	Կարգի 53-րդ կետում տնտեսական շահութաբերության ներքին դրույքի հաշվարկի իրականացման համատեքստում առաջարկում ենք լրացուցիչ քննարկել, թե արդյոք միջազգային ֆինանսական կազմակերպությունների կողմից հրապարակված մեթոդաբանությունը համահունչ է Կարգով սահմանված դրույթներին:
	Ընդունվել է ի գիտություն։ 
ՀՀ ՖՆ կողմից հաստատման ենթակա մեթոդաբանությունը հիմնվելու է պետական ներդրումային ծրագրերի գծով միջազգային ֆինանսական կազմակերպությունների կողմից հրապարակված և կիրառվող մեթոդաբանությունների վրա, հետևաբար դրանք համահունչ կլինեն Կարգով սահմանված դրույթներին։

	15.	Կարգի 82-րդ կետում «խելամիտ ժամանակահատվածում» բառերն առաջարկում ենք փոխարինել «ողջամիտ ժամկետում» բառերով: Բացի այդ, նույն կետում «իրավասու մարմինը պետք է ապահովի առաջարկվող փոփոխությունների իրականացումը և առաջընթացի մասին տեղեկատվություն տրամադրի ֆինանսների նախարարությանը» ձևակերպումից հետո առաջարկում ենք մասնավորեցնել տրամադրվող տեղեկատվության ակնկալվող ժամկետը և պարբերականությունը:
	Ընդունվել է: Անհրաժեշտ փոփոխությունները կատարվել են:

	16.	Նախագծին կից ներկայացված հիմնավորման դրույթները վերանայման կարիք ունեն, մասնավորապես՝ հիմնավորումն անհրաժեշտ է լրամշակել և խմբագրել՝ ներկայացնելով Օրենքի 6-րդ հոդվածի 5-րդ մասի պահանջներին համապատասխան հիմնավորում, որը հնարավորություն կտա լիարժեք կերպով գնահատելու առաջարկվող կարգավորումները: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները, որոնք ներկայացված հիմնավորմամբ բավարար չափով հստակ չեն ձևակերպված:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է: Անհրաժեշտ փոփոխությունները կատարվել են:

	
	

	12. ՀՀ արդարադատության նախարարություն
	29/08/2025թ.

	1.  «Հայաստանի Հանրապետության կառավարության 2023 թվականի փետրվարի 9-ի N 175-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի ««ՀԱՆՐԱՅԻՆ ՆԵՐԴՐՈՒՄԱՅԻՆ ԾՐԱԳՐԵՐԻ ՎԵՐՀԱՆՄԱՆ, ՄՇԱԿՄԱՆ, ԳՆԱՀԱՏՄԱՆ և ԱՌԱՋՆԱՀԵՐԹՈՒԹՅՈՒՆՆԵՐԻ ՈՐՈՇՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ»» բառերն անհրաժեշտ է հանել, հիմք ընդունելով՝ «Նորմատիվ իրավական ակտերի մասին» օրենքի  12-րդ հոդվածի 5-րդ մասը, համաձայն որի՝  նորմատիվ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի` սույն օրենքի սահմանված կրճատ անվանումը:
Բացի այդ, Նախագծի վերնագրի «ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ» բառերն անհրաժեշտ է փոխարինել «ՓՈՓՈԽՈՒԹՅՈՒՆ» բառով։
	Ընդունվել է: Անհրաժեշտ փոփոխությունները կատարվել են:

	2. Նախագծի 1-ին կետով նախատեսվում է Հայաստանի Հանրապետության կառավարության 2023 թվականի փետրվարի 9-ի N 175-Ն որոշումը (այսուհետ՝ Որոշում) շարադրել նոր խմբագրությամբ՝ համաձայն հավելվածի։
Իսկ Նախագծի 1-ին կետով նոր խմբագրությամբ շարադրվող Որոշման 2-5-րդ կետերով, ըստ էության, նախատեսվում է հաստատել նոր հավելվածներ, որոնցով սահմանվում են՝ հանրային ներդրումային ծրագրի նախագծի հայեցակարգի օրինակելի ձևը, հանրային ներդրումային ծրագրերի տեխնիկատնտեսական  ուսումնասիրության բովանդակության նվազագույն պահանջները հանրային ներդրումային ծրագրերի տվյալների բազային ներկայացվող պահանջները և ծրագրի հասունության ձևաթուղթը, սակայն «Պետություն-մասնավոր գործընկերության մասին» օրենքի 10-րդ հոդվածի 7-րդ մասի 2-րդ կետով Կառավարությանը նման հավելվածներ հաստատելու լիազորություն վերապահված չէ։
Վերոգրյալից ելնելով՝ անհրաժեշտ է Նախագծի 1-ին կետով նոր խմբագրությամբ շարադրվող Որոշման 2-5-րդ կետերը հանել։ Միաժամանակ, նկատի ունենալով նշված կետերով հաստատվող հավելվածների բովանդակությունը՝ առաջարկում ենք, դրանք նախատեսել Հավելված 1-ի ձևերի տեսքով։
Վերոգրյալի արդյունքում անհրաժեշտություն կառաջանա Նախագծի 1-ին կետով նոր խմբագրությամբ շարադրվող Որոշման Հավելված 1-ում կիրառվող հղումները վերանայել։
Միաժամանակ, գտնում ենք, որ Նախագծի 1-ին կետով Որոշումը հավելվածով նոր խմբագրությամբ շարադրելու անհրաժեշտությունը բացակայում է, ուստի առաջարկում ենք Որոշումը շարադրել նոր խմբագրությամբ՝ այն նախատեսելով չակերտների մեջ։
Բացի այդ, հարկ է նկատի ունենալ, որ Նախագծի փաթեթում բացակայում է Հավելված 2-ը։
	Ընդունվել է:
Անհրաժեշտ փոփոխությունները կատարվել են:


	3. Նախագծի 1-ին կետով նոր խմբագրությամբ շարադրվող Որոշման 3-րդ կետի համաձայն՝ Նախագծով հաստատվում է հանրային ներդրումային ծրագրերի տեխնիկատնտեսական ուսումնասիրության բովանդակության նվազագույն պահանջները:
Նախագծի 1-ին կետով նոր խմբագրությամբ շարադրվող Որոշման հավելված 1-ի 2-րդ կետի 11-րդ ենթակետի համաձայն՝ (...) նախնական տեխնիկատնտեսական հիմնավորման բովանդակության նվազագույն պահանջները սահմանված են սույն որոշման N3 հավելվածով։ Իսկ նույն կետի 12-րդ ենթակետի համաձայն՝ (...) տեխնիկատնտեսական ուսումնասիրության բովանդակության նվազագույն պահանջները սահմանված են սույն որոշման N3 Հավելվածով։
Այսպես, Նախագծի 1-ին կետով նոր խմբագրությամբ շարադրվող Որոշման հավելված N3-ով փաստորեն սահմանվում են տեխնիկատնտեսական ուսումնասիրության, ինչպես նաև նախնական տեխնիկատնտեսական ուսումնասիրության բովանդակության նվազագույն պահանջները, մինչդեռ Նախագծի 1-ին կետով նոր խմբագրությամբ շարադրվող Որոշման 3-րդ կետում մատնանշվում է միայն տեխնիկատնտեսական ուսումնասիրության բովանդակության նվազագույն պահանջների մասին:
Ելնելով վերոգրյալից՝ անհրաժեշտ է վերանայել նշված կարգավորումը՝ հակասություններից խուսափելու նպատակով: 
Միաժամանակ, Նախագծի 1-ին կետով նոր խմբագրությամբ շարադրվող Որոշման հավելված N3-ով սահմանվում են նախնական տեխնիկատնտեսական հիմնավորման և տեխնիկատնտեսական վերլուծությանը ներկայացվող պահանջները:
Տվյալ դեպքում, կարծում ենք, որ «տեխնիկատնտեսական վերլուծությանը» ձևակերպումն ունի վերանայման կարիք։  
	Ընդունվել է:
Անհրաժեշտ փոփոխությունները կատարվել են:


	4. Նախագծի 1-ին կետով նոր խմբագրությամբ շարադրվող Որոշման 6-րդ կետն անհրաժեշտ է նախատեսել որպես Նախագծի 2-րդ կետ։
	Ընդունվել է:
Անհրաժեշտ փոփոխությունները կատարվել են:

	5. Նախագծի 1-ին կետով նոր խմբագրությամբ շարադրվող Որոշման վավերապայմաններ անհրաժեշտ է համապատասխանեցնել «Նորմատիվ իրավական ակտերի մասին» օրենքի  11-րդ հոդվածի 1-ին մասի 1-ին կետին, համաձայն որի՝ նորմատիվ իրավական ակտի վավերապայմաններն են ընդունող մարմնի կամ պաշտոնատար անձի անվանումը։
Միաժամանակ Նախագծի 1-ին կետով նոր խմբագրությամբ շարադրվող Որոշման 1-ին կետի «հավելվածի։» բառից և կետադրական նշանից հետո կիրառված չակերտը և «։» կետադրական նշանն անհրաժեշտ է հանել։
	Ընդունվել է: Անհրաժեշտ փոփոխությունները կատարվել են:

	6. Նախագծի 1-ին կետով նոր խմբագրությամբ շարադրվող Որոշման Հավելված 1-ի (այսուհետ՝ Հավելված 1) վավերապայմաններում «ՀՀ կառավարության 2025թ․ ---ի N ---- Ն որոշման» բառերն անհրաժեշտ է փոխարինել «ՀՀ կառավարության 2023 թվականի փետրվարի 9-ի N 175-Ն որոշման» բառերով։
	Ընդունվել է: Անհրաժեշտ փոփոխությունները կատարվել են:

	7. Հավելված 1-ի 2-րդ կետի 10-րդ ենթակետում առաջարկում ենք հստակեցնել, թե 8-րդ գլխի որ կետով սահմանված չափորոշիչների մասին է խոսքը։
Նույն դիտարկումը վերաբերում է ամբողջ Հավելված 1-ում կատարված նույնանման հղումներին։
	Ընդունվել է: 
Անհրաժեշտ փոփոխությունները կատարվել են:

	8. Հավելված 1-ի 2-րդ կետի 11-րդ ենթակետում կիրառվում է «նախնական տեխնիկատնտեսական հիմնավորում (pre-feasibility study)» ձևակերպումը, իսկ 12-րդ ենթակետում՝ «տեխնիկատնտեսական ուսումնասիրություն (feasibility study)» ձևակերպումը։
Սույն դեպքում, պարզ չէ թե ինչո՞վ է պայմանավորված, որ 12-րդ ենթակետով նշվում է տեխնիկատնտեսական ուսումնասիրություն, իսկ 11-րդ ենթակետով հիմնավորում: Նշվածից ելնելով՝ առաջարկում ենք վերոնշյալ կետերում կիրառված ձևակերպումները համապատասխանեցնել օտար լեզվով սահմանված եզրույթի հայերեն թարգմանությանը:
	Չի ընդունվել: Օտար լեզվով սահմանված եզրույթների բառացի հայերեն թարգմանությունը խնդրահարուց է, քանի որ այդ դեպքում հասկացությունների մեջ շփոթություն կարող է առաջանալ:

	9. Հավելված 1-ի ամբողջ տեքստում «ՀՀ» հապավումն անհրաժեշտ է վերանայել։
	Ընդունվել է: Անհրաժեշտ փոփոխությունները կատարվել են:

	10. Հավելված 1-ի 2-րդ կետի 2-րդ, 17-րդ, 18-րդ ենթակետերի վերջում «։» կետադրական նշանն անհրաժեշտ է փոխարինել «․» կետադրական նշանով, իսկ 5-րդ ենթակետում «ծրագիր» բառից հետո անհրաժեշտ է լրացնել «․» կետադրական նշանը։
	Ընդունվել է: Անհրաժեշտ փոփոխությունները կատարվել են:

	11. Հավելված 1-ի 2-րդ կետի 16-րդ ենթակետում «և (կամ)» ձևակերպումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 16-րդ հոդվածի պահանջները։ Նույն դիտարկումը վերաբերում է Հավելված 1-ում կիրառվող նույնանման ձևակերպումներին։
	Ընդունվել է: Անհրաժեշտ փոփոխությունները կատարվել են:

	12. Հավելված 1-ի 3-րդ կետի 3-րդ ենթակետում առկա է չհամարակալված պարբերություն։ 
Սույն դեպքում, նկատի ունենալով, որ նշված պարբերությամբ նախատեսված է «վարչական բնույթի կապիտալ ծախսեր»  հասկացության սահմանումը՝ առաջարկում ենք այն նախատեսել որպես Հավելված 1-ի 2-րդ կետի 20-րդ ենթակետ։
Բացի այդ, Հավելված 1-ի 3-րդ կետի 3-րդ, 4-րդ, 5-րդ ենթակետերում «։» կետադրական նշանն անհրաժեշտ է փոխարինել «․» կետադրական նշանով։
	Ընդունվել է: Անհրաժեշտ փոփոխությունները կատարվել են:

	13. Հավելված 1-ի 3-րդ կետի 6-րդ ենթակետի համաձայն՝ սույն կարգը կիրառելի չէ փոքր հանրային ներդրումային ծրագրերի նկատմամբ։
Գործող որոշման Հավելված 1-ի 2-րդ կետի համաձայն՝ 1 միլիարդ ՀՀ դրամից փոքր արժեք ունեցող ծրագրերի մասով գործում է «Հայաստանի Հանրապետության բյուջետային համակարգի մասին» օրենքով սահմանված գործընթացը:
Տվյալ դեպքում Հավելված 1-ով սահմանվում է, որ սույն կարգը կիրառելի չէ փոքր հանրային ներդրումային ծրագրերի նկատմամբ, ապա արդյո՞ք նշված ծրագրերի նկատմամբ կիրառելի է նշված օրենքով սահմանված կարգը, թե՞՝ ոչ:
Իսկ եթե նկատի է առնվում «Սույն կարգում օգտագործվող և սույն կետով չնախատեսված հասկացությունները գործածվում են «Հայաստանի Հանրապետության բյուջետային համակարգի մասին» և «Պետություն-մասնավոր գործընկերության մասին» ՀՀ օրենքներով սահմանված իմաստով, եթե այլ բան չի բխում համապատասխան։», ապա առաջարկում ենք շեշտել նաև «Պետություն-մասնավոր գործընկերության մասին» ՀՀ օրենքը, քանի որ այդ օրենքն ավելի վերաբերելի է հանրային ներդրումային ծրագրերին:
	Ընդունվել է ի գիտություն: Փոքր հանրային ներդրումային ծրագրերի, ինչպես նաև Կարգի 3-րդ կետով սահմանված մյուս ծրագրերի մասով գործելու է բյուջետային համակարգի մասին օրենքով սահմանված բյուջետավորման ընթացակարգը։

	14. Հավելված 1-ի 5-րդ կետի 2-րդ ենթակետի համաձայն՝ իրավասու մարմինը պատասխանատու է ծրագրերի նախագծերի նախնական տեխնիկատնտեսական հիմնավորումների և տեխնիկատնտեսական ուսումնասիրությունների մշակման համար, իսկ նույն կետի 5-րդ ենթակետի համաձայն՝ ծրագրի նախագծի հիման վրա նախնական տեխնիկատնտեսական հիմնավորման և տեխնիկատնտեսական ուսումնասիրության պատրաստման համար։
Գտնում ենք, որ նշված ենթակետերը նույնանում են, ուստի առաջարկում ենք նշված ենթակետով սահմանված ձևակերպումները վերանայել՝ խուսափելով կրկնություններից:
	Ընդունվել է: Անհրաժեշտ փոփոխությունները կատարվել են:

	15. Հավելված 1-ի 5-րդ կետի 1-ին և 3-րդ ենթակետերում «մշակման» և «շտկման» բառերից հետո առաջարկում ենք լրացնել «համար» բառը։ 
Նույն դիտարկումը վերաբերում է Հավելված 1-ի 6-րդ կետի ենթակետերին։
	Ընդունվել է: Անհրաժեշտ փոփոխությունները կատարվել են:

	16. Հավելված 1-ի 6-րդ կետի 6-րդ ենթակետում և 7-րդ գլխի վերնագրում կիրառվում է «ծրագրերի տվյալների բազայի», 12-րդ կետում՝ «հանրային ներդրումային ծրագրերի նախագծերի տվյալների բազայում», 34-րդ կետում՝ «հանրային ներդրումային ծրագրերի տվյալների բազան», իսկ 35-րդ կետում՝ «տվյալների բազան» ձևակերպումները։ Հիշյալ կետերում կիրառվող ձևակերպումներն անհրաժեշտ է համապատասխանեցնել միմյանց՝ նկատի ունենալով Հավելված 1-ի 2-րդ կետի 15-րդ ենթակետում կիրառվող հասկացությունը, ինչպես նաև հիմք ընդունելով  «Նորմատիվ իրավական ակտերի մասին» օրենքի 15-րդ հոդվածի 2-րդ մասը։
	Ընդունվել է: Անհրաժեշտ փոփոխությունները կատարվել են:

	17. Հավելված 1-ի 7-րդ կետի համաձայն՝ հանրային ներդրումային կոմիտեն պատասխանատու է սույն որոշման 8-րդ գլխով նախատեսված չափորոշիչների հիման վրա գնահատված հանրային ներդրումային ծրագրերի նախագծերի նախնական ընտրության, ծրագրերի նախագծերի նախնական տեխնիկատնտեսական հիմնավորման և տեխնիկատնտեսական ուսումնասիրության իրականացման, ծրագրերի նախագծերի իրականացման մերժման, պետություն-մասնավոր գործընկերության ձևաչափով ծրագրերի նախագծերի իրականացման հետագա ընթացքի, առաջնահերթությունների ցանկում ծրագրերի ներառման վերաբերյալ որոշման և սույն կարգով նախատեսված այլ որոշումների կայացման համար։
Միանշանակ չէ, թե ինչպես են տարբերվում ուսումնասիրության պատրաստման և իրականացման գործառույթները, որոնք ըստ կարգի տարբերակված են: Մասնավորապես, նման ուսումնասիրության պատրաստման գործառույթը վերապահված է Իրավասու մարմնին, իսկ ուսումնասիրության իրականացման գործառույթը՝ Հանրային ներդրումային խորհրդին: Առաջարկում ենք հստակեցնել պատասխանատվության շրջանակի համընկնումից խուսափելու համար:
	Ընդունվել է: Անհրաժեշտ փոփոխությունները կատարվել են:

	18.  Հավելված 1-ի 10-րդ կետի համաձայն՝ սույն կարգի 9-րդ կետի համաձայն մշակված նախագծի հայեցակարգը  իրավասու մարմինն ուղարկում է ՀՀ ֆինանսների նախարարություն` որակի ստուգում և ծրագրի նախագծի նախնական գնահատում իրականացնելու նպատակով։ Սույն կարգի իմաստով ծրագրի նախագծի որակի ստուգումը N2 հավելվածի սահմանված ձևին ծրագրի նախագծի հայեցակարգի լրացվածության համապատասխանության ստուգումն է՝ բավարար/ոչ բավարար/ոչ հստակ սկզբունքով։ 
Նշված կետում առաջարկում ենք հստակեցնել, թե ինչ ժամկետում և կարգով է իրավասու մարմինը նախագծի հայեցակարգը  ուղարկում Ֆինանսների նախարարություն։
Բացի այդ, առաջարկում ենք վերանայել «բավարար/ոչ բավարար/ոչ հստակ սկզբունքով» ձևակերպումը, քանի որ «Նորմատիվ իրավական ակտերի մասին» օրենքի տեսանկյունից պարզ չէ նշված եզրույթները «/» նշանով տարանջատումն ինչ է ենթադրում: Նույն դիտարկումը  վերաբերում է Հավելված 1-ի 13-րդ կետի 1-ին ենթակետին, 16-րդ կետի 2-րդ ենթակետի «բ» պարբերությանը։
	Ընդունվել է մասնակի։
«բավարար/ոչ բավարար/ոչ հստակ սկզբունքով» ձևակերպումը փոխարինվել է 
«բավարար կամ ոչ բավարար կամ ոչ հստակ սկզբունքով» ձևակերպմամբ:

Իսկ իրավասու մարմինների համար ժամկետներ սահմանելու առաջարկությունը չի ընդունվել, քանի որ հայեցակարգի լրամշակման և՛ պատասխանատուն, և՛ հիմնական շահագրգիռ կողը իրավասու մարմինն է, հետևաբար ժամկետների սահմանման անհրաժեշտություն առկա չէ։ Ավելին, ժամկետների սահմանման դեպքում առկա չէ դրանց խախտումների դեպքում գործողություններ ձեռնարկելու մեխանիզմներ, հետևաբար այդ պայմաններում ժամկետների սահմանումը ինքնանպատակ կլինի։


	19. Հավելված 1-ի 11-րդ կետում «ծրագրի» բառից հետո առաջարկում ենք լրացնել «նախագծի» բառը՝ տարբերակված հասկացությունների օգտագործումից խուսափելու նպատակով:
	Ընդունվել է: Անհրաժեշտ փոփոխությունները կատարվել են:

	20. Հավելված 1-ի 12-րդ կետում անհրաժեշտ է հստակեցնել, թե Ֆինանսների նախարարությունը նախագծի հայեցակարգը ստանալուց հետո ծրագիրը ինչ ժամկետում է ներառում հանրային ներդրումային ծրագրերի նախագծերի տվյալների բազայում։
	Ընդունվել է: Անհրաժեշտ փոփոխությունները կատարվել են:

	21. Հավելված 1-ի 13-րդ կետի 1-ին ենթակետում անհրաժեշտ է հստակեցնել, թե իրավասու մարմինը լրամշակված նախագծի հայեցակարգը ինչ ժամկետում և կարգով է ուղարկում Ֆինանսների նախարարություն։
	Չի ընդունվել:
Հասկանալի չէ թե որն է հստակ ժամկետների սահմանման նպատակահարմարությունը, քանի որ հայեցակարգի լրամշակման և՛ պատասխանատուն, և՛ հիմնական շահագրգիռ կողը իրավասու մարմինն է, ժամկետների սահմանման անհրաժեշտություն առկա չէ։ Ավելին, ժամկետների սահմանման դեպքում առկա չէ դրանց հետևելու և խախտումների դեպքում գործողություններ ձեռնարկելու մեխանիզմներ, հետևաբար այդ պայմաններում դրանց սահմանումը ինքնանպատակ կլինի:

	22. Հավելված 1-ում կիրառվում է «հանրային ներդրումային կոմիտե», «ներդրումային կոմիտե» և «կոմիտե» ձևակերպումները։ 
Նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ամբողջ Հավելված 1-ում կիրառվող վերոնշյալ ձևակերպումները համապատասխանեցնել միմյանց։
	Ընդունվել է: Անհրաժեշտ փոփոխությունները կատարվել են:

	23. Հավելված 1-ի 15-րդ կետի 3-րդ ենթակետի «բ» պարբերության «հանրությունից գանձվող վճարներ» ձևակերպումն անհրաժեշտ է հստակեցնել, քանի որ նման վճարներ կարող են լինել հարկերը, տուրքերը, և այլ պարտադիր վճարները և միանշանակ չէ, թե սույն պարբերությունը դրանցից որին է վերաբերելի:
Բացի այդ, Հավելված 1-ի 15-րդ կետի 3-րդ ենթակետի «գ» պարբերության  կարգավորումից պարզ չէ, թե որ չափանիշների հիման վրա է իրականացվելու «ոչ բարդ և ոչ ռիսկային» դասակարգումը։
	Ընդունվել է մասամբ: 
Հավելված 1-ի 15-րդ կետի 3-րդ ենթակետի «բ» պարբերությունը խմբագրվել է։

Բացի այդ, «ոչ ռիսկային» ձևակերպման բացատրությունը հանգամանալից կերպով ներկայացված է 8-րդ գլխով սահմանված գնահատման մեթոդաբանության մեջ:

	24. Հավելված 1-ի 15-րդ կետի 4-րդ ենթակետի համաձայն՝ հանրային ներդրումային կոմիտեն, հիմք ընդունելով 13-րդ կետով սահմանված կարգով ստացված ծրագրերի նախագծերի նախնական գնահատման արդյունքները, քննարկում է ծրագրերի նախագծերը և կայացնում հետևյալ որոշումներից մեկը՝ հաստատել ծրագրի նախագիծը և իրավասու մարմնին հանձնարարել իրականացնելու ծրագրի նախնական տեխնիկատնտեսական հիմնավորում՝ համաձայն ՊՄԳ ընթացակարգի, եթե ծրագիրը ենթակա է իրականացման պետություն-մասնավոր գործընկերության ձևաչափով։
Սույն դեպքում, առաջարկում ենք հստակ նշել, թե որ իրավական ակտով է հաստատված ՊՄԳ ընթացակարգը։ Նույն դիտարկումը վերաբերում է Հավելված 1-ի 19-րդ կետին։
	Ընդունվել է: Անհրաժեշտ փոփոխությունները կատարվել են:

	25. Հավելված 1-ի 15-րդ կետի 3-րդ ենթակետի «գ» պարբերության «,» կետադրական նշանն անհրաժեշտ է փոխարինել «․» կետադրական նշանով։
 Հավելված 1-ի 16-րդ կետի 2-րդ ենթակետում անհրաժեշտ է հստակեցնել, թե իրավասու մարմինը Ծրագրի լրամշակված տարբերակը ինչ ժամկետում և կարգով է ուղարկում  Ֆինանսների նախարարություն։
Նույն դիտարկումը վերաբերում է Հավելված 1-ի 16-րդ կետի 2-րդ ենթակետի «բ» պարբերությանը։
Բացի այդ, առաջարկում ենք «Ծրագրի» բառը փոխարինել «ծրագրի» բառով՝ նկատի ունենալով ամբողջ Հավելված 1-ում կիրառվող ձևակերպումները։
Միաժամանակ Հավելված 1-ի 16-րդ կետի 2-րդ ենթակետի «ա» պարբերության «։» կետադրական նշանն անհրաժեշտ է փոխարինել «,» կետադրական նշանով, իսկ «գ» պարբերության «։» կետադրական նշանը՝ «․» կետադրական նշանով։
	Ընդունվել է: Անհրաժեշտ փոփոխությունները կատարվել են:

	26. Հավելված 1-ի 16-րդ կետի 2-րդ ենթակետում անհրաժեշտ է հստակեցնել, թե իրավասու մարմինը Ծրագրի լրամշակված տարբերակը ինչ ժամկետում և կարգով է ուղարկում  Ֆինանսների նախարարություն։
Նույն դիտարկումը վերաբերում է Հավելված 1-ի 16-րդ կետի 2-րդ ենթակետի «բ» պարբերությանը։



























Բացի այդ, առաջարկում ենք «Ծրագրի» բառը փոխարինել «ծրագրի» բառով՝ նկատի ունենալով ամբողջ Հավելված 1-ում կիրառվող ձևակերպումները։
Միաժամանակ Հավելված 1-ի 16-րդ կետի 2-րդ ենթակետի «ա» պարբերության «։» կետադրական նշանն անհրաժեշտ է փոխարինել «,» կետադրական նշանով, իսկ «գ» պարբերության «։» կետադրական նշանը՝ «․» կետադրական նշանով։
	Ընդունվել է մասամբ: 
Կարծում ենք, որ հստակ ժամկետների սահմանման նպատակահարմարությունը առկա չէ, քանի որ հայեցակարգի լրամշակման և՛ պատասխանատուն, և՛ հիմնական շահագրգիռ կողը իրավասու մարմինն է, ժամկետների սահմանման անհրաժեշտություն առկա չէ։ Ավելին, ժամկետների սահմանման դեպքում առկա չէ դրանց հետևելու և խախտումների դեպքում գործողություններ ձեռնարկելու մեխանիզմներ, հետևաբար այդ պայմաններում դրանց սահմանումը ինքնանպատակ կլինի: 


Ընդունվել է: Անհրաժեշտ փոփոխությունները կատարվել են:

	27. Հավելված 1-ի 16-րդ կետի 3-րդ ենթակետի համաձայն՝ որոշման կայացումից  հետո իրավասու մարմինը՝ կախված ծրագրի նախագծի վերաբերյալ հանրային ներդրումային կոմիտեի որոշումից, կարող է հաշվի առնելով կոմիտեի կողմից սահմանված մեկնարկի ժամկետը իրականացնել ծրագրի նախնական տեխնիկատնտեսական հիմնավորման կամ տեխնիկատնտեսական ուսումնասիրության մշակումը կամ պատրաստել ծրագրի իրականացման պլանը, եթե հանրային ներդրումային կոմիտեն ընդունել է սույն կարգի 15-րդ կետի 3-րդ ենթակետով նախատեսված որոշումներից մեկը: Սակայն անհասկանալի է, թե որ դեպքերում իրավասու մարմինը պետք է պատրաստի ծրագրի իրականացման պլանը, եթե 15-րդ կետի 3-րդ ենթակետով սահմանված չէ այն դեպքերը, որի առկայության պարագայում իրավասու մարմինը պետք է պատրաստի ծրագրի իրականացման պլանը: Ուստի, նշվածը հիմք ընդունելով՝ առաջարկում ենք վերանայել նշված կարգավորումը:
Կարծում ենք նաև անհրաժեշտ է լրացնել 4-րդ ենթակետը, քանի որ այլապես այդ կետով սահմանված որոշումն ընդունելու դեպքում Կոմիտեի հետագա գործառույթի իրականացումը կմնա բաց:
	Ընդունվել է: Անհրաժեշտ փոփոխությունները կատարվել են:



	28. Հավելված 1-ի 18-րդ կետի «ՀՀ ՖՆ» հապավումն անհրաժեշտ է վերանայել։ Նույն դիտարկումը վերաբերում է ամբողջ Հավելված 1-ում կիրառված նույնանման ձևակերպումներին։
	Ընդունվել է: Անհրաժեշտ փոփոխությունները կատարվել են:

	29. Հավելված 1-ի 20-րդ կետում առաջարկում ենք հստակեցնել, թե իրավասու մարմինը նախնական տեխնիկատնտեսական հիմնավորումը կամ տեխնիկատնտեսական ուսումնասիրությունը ինչ ժամկետում է ներկայացնում Ֆինանսների նախարարություն։
Նույն դիտարկումը վերաբերում է Հավելված 1-ի 22-րդ կետին։
	Չի ընդունվել:
Տես՝ ժամկետների սահմանման վերաբերյալ նախորդ դիտարկումների մասով արձագանքը:

	30. Հավելված 1-ի 21-րդ կետի համաձայն՝ ՀՀ Ֆինանսների նախարարությունն իրականացնում է ծրագրի նախագծի նախնական տեխնիկատնտեսական հիմնավորման կամ տեխնիկատնտեսական ուսումնասիրության որակի ստուգում և արդյունքները ներկայացնում իրավասու մարմնին։
Անհրաժեշտ է պարզաբանել, արդյոք տվյալ որակի ստուգման համար կիրառելի է Նախագծի 10-րդ կետով նախատեսված՝ N2 հավելվածի սահմանված ձևին համապատասխան որակի ստուգմանը վերաբերող պահանջները:
	Ընդունվել է: Անհրաժեշտ փոփոխությունները կատարվել են:

	31. Հավելված 1-ի 23-րդ կետի համաձայն՝ ՀՀ ֆինանսների նախարարությունը լրամշակված տարբերակը ստանալուց հետո իրականացնում է լրամշակված տարբերակի՝ 21-րդ կետով սահմանված ստուգումը, և, եթե այն համապատասխանում է սահմանված պահանջներին, ապա 15 (տասնհինգ) աշխատանքային օրվա ընթացքում իրականացնում է ծրագրի նախագծի գնահատում և պատրաստում է եզրակացություն։
Հավելված 1-ի կարգավորումներից պարզ չէ, եթե լրամշակված տարբերակը չի համապատասխանում սահմանված պահանջներին, ապա ինչ ընթացակարգով է կարգավորվելու նշված հարցը։
	Ընդունվել է: Անհրաժեշտ փոփոխությունները կատարվել են:

	32. Հավելված 1-ի 26-րդ կետում անհրաժեշտ է հստակեցնել, թե ամփոփված արդյունքները և կարգի 24-րդ կետով նախատեսված եզրակացությունը ՀՀ ֆինանսների նախարարությունը ինչ ժամկետում է ներկայացնում հանրային ներդրումային կոմիտե։
	Ընդունվել է: 26-րդ կետը հանվել է կարգից, քանի որ այդ կետով սահմանված կարգավորումն արդեն իսկ նախատեսված է 24-րդ կետում:

	33. Հավելված 1-ի 28-րդ կետով սահմանվում է, թե ինչ գործողություններ պետք է իրականացնի իրավասու մարմինը հանրային ներդրումային կոմիտեի նիստի արձանագրությունը ստանալուց հետո, սակայն Հավելված 1-ում բացակայում է հանրային ներդրումային կոմիտեի նիստի արձանագրությունը իրավասու մարմնին տրամադրելու վերաբերյալ կարգավորումները, ուստի առաջարկում ենք Նախագիծը լրամշակել։
	Ընդունվել է ի գիտություն: Հանրային ներդրումային կոմիտեի նիստի արձանագրությունը իրավասու մարմնին տրամադրելու վերաբերյալ կարգավորումները սահմանված են Կարգի 9-րդ գլխում, մասնավորապես՝ 56-րդ կետում:

	34. Հավելված 1-ի 31-րդ կետում առաջարկում ենք հստակեցնել, թե ինչ ընթացակարգով է ծրագիրը հանվում առաջնահերթությունների ցանկից։
	Ընդունվել է: Անհրաժեշտ փոփոխությունները կատարվել են:

	35. Հավելված 1-ի 42-րդ կետի 1-ին ենթակետում «,» կետադրական նշանն անհրաժեշտ է փոխարինել «․» կետադրական նշանով։
	Ընդունվել է: Անհրաժեշտ փոփոխությունները կատարվել են:

	36. Հավելված 1-ի 43-րդ կետի 2-րդ ենթակետի վերջում կիրառված չակերտն անհրաժեշտ է հանել։
	Ընդունվել է: Անհրաժեշտ փոփոխությունները կատարվել են:

	37. Հավելված 1-ի 45-րդ կետի 1-ին և 2-րդ ենթակետերի «(ենթա)նպատակի» ձևակերպումն անհրաժեշտ է վերանայել։
	Ընդունվել է: Անհրաժեշտ փոփոխությունները կատարվել են:

	38. Հավելված 1-ի 48-րդ կետի 4-րդ ենթակետում առկա է չհամարակալված պարբերություն։ 
Նկատի ունենալով, որ նշված պարբերությունը բովանդակային առումով առանձին կարգավորում է՝ առաջարկում ենք այն նախատեսել առանձին կետի տեսքով՝ պահպանելով համարակալման պահանջը։
	Ընդունվել է: Անհրաժեշտ փոփոխությունները կատարվել են:

	39. Հավելված 1-ի 57-րդ կետում անհրաժեշտ է հստակեցնել, թե քարտուղարը ինչ կարգով է տրամադրում հանրային ներդրումային կոմիտեի նիստի արձանագրությունը հանրային ներդրումային կոմիտեի անդամներին և հանրային ներդրումային կոմիտեի տվյալ նիստում քննարկված ծրագրերի նախագծերը ներկայացրած իրավասու մարմիններին։
	Ընդունվել է: Անհրաժեշտ փոփոխությունները կատարվել են:

	40. Հավելված 1-ի 65-րդ կետի համաձայն՝ Հանրային ներդրումային կոմիտեի նիստի օրակարգը և քննարկվելիք հարցերին վերաբերող մյուս անհրաժեշտ փաստաթղթերը հանրային ներդրումային կոմիտեի քարտուղարի կողմից հանրային ներդրումային կոմիտեի անդամներին ներկայացվում են էլեկտրոնային եղանակով՝ նիստի անցկացումից առնվազն 3 (երեք) աշխատանքային օր առաջ:
Նկատի ունենալով, որ հնարավոր են դեպքեր, որ հրատապությունից ելնելով անհրաժեշտություն առաջանա քննարկելու հարցը, առաջարկում ենք սահմանել նաև հրատապությունից ելնելով ավելի կարճ ժամկետ սահմանելու հնարավորություն:
	Չի ընդունվել: Հաշվի առնելով, որ հանրային ներդրումային կոմիտեի նիստերի ընթացքում քննարկվելիք հարցերին վերաբերող անհրաժեշտ փաստաթղթերը սովորաբար բավական ծավալուն են լինում՝ 3 աշխատանքային օրից ավելի կարճ ժամանակի սահմանումը նպատակահարմար չի լինի:

	41. Հավելված 1-ի 69-րդ, 70-րդ, 71-րդ կետերի համաձայն՝ հանրային ներդրումային կոմիտեի նախագահը, քարտուղարը և անդամները ստորագրում են նիստերի արձանագրությունները:
Արդյունքում, նիստերի արձանագրությունների ստորագրության լիազորությունը վերապահված է և´ Նիստերի նախագահին, և´ Նիստերի քարտուղարին, և´ անդամներին:
Առաջարկում ենք վերանայել կարգավորումը՝ ավելորդ վարչարարությունից խուսափելու նպատակով: 
Մասնավորապես, առաջարկում ենք արձանագրությունը ստորագրելու լիազորությունը վերապահել նշված անձանցից մեկին՝ անհրաժեշտության դեպքում Նախագծով հստակ նշելով, որ ստորագրողը պատասխանատվություն է կրում նիստի արձանագրությունում առկա տեղեկությունների հավաստիության համար:
	Ընդունվել է: Անհրաժեշտ փոփոխությունները կատարվել են:

	42. Հավելված 1-ի 73-րդ կետի 5-րդ ենթակետի «առաջնահերթության։» բառից և կետադրական նշանից հետո անհրաժեշտ է լրացնել չակերտ և «։» կետադրական նշանը՝ պաշտոնական ինկորպորացման ժամանակ խնդիրներից խուսափելու նպատակով։
	Ընդունվել է: Անհրաժեշտ փոփոխությունները կատարվել են:

	43. Հավելված 1-ի ամբողջ տեքստում ֆինանսների նախարարությունը հիշատակելիս անհրաժեշտ է պահպանել միատեսակ կիրառությունը։
	Ընդունվել է: Անհրաժեշտ փոփոխությունները կատարվել են:

	44. Նախագծի Հավելված N4-ով հաստատվում է Ծրագրերի տվյալների բազայի դաշտերի ցանկը, մինչդեռ Նախագծի 4-րդ կետով հաստատվում է հանրային ներդրումային ծրագրերի տվյալների բազային ներկայացվող պահանջները:
Նշվածից ելնելով՝ անհրաժեշտ է Հավելված 4-ը և Նախագծով սահմանված կարգավորումները համապատասխանեցնել միմյանց։
	Ընդունվել է: Անհրաժեշտ փոփոխությունները կատարվել են:

	45. Նախագծի Հավելված 5-ի գլուխների համարակալումն անհրաժեշտ է վերանայել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը, համաձայն որի՝ նորմատիվ իրավական ակտի բաժիններն ու գլուխները համարակալվում են արաբական թվանշաններով: (․․․)
	Ընդունվել է ի գիտություն։

	46. Միաժամանակ անդրադառնալով Նախագծի հիմնավորմանը, հարկ է նշել, որ այն ունի խմբագրման կարիք, քանի որ օրենքի վավերապայմանները, վերնագիրը որով հանրային ներդրումների կառավարման գործառույթը վերապահվել է ՀՀ ֆինանսների նախարարությանը սխալ է նշված։
	Ընդունվել է ի գիտություն։

	13. ՀՀ վարչապետի աշխատակազմ
	09/10/2025թ. 

	
	02/16.17/32830-2025

	Ֆինանսատնտեսագիտական վարչություն
	

	1)	Անհրաժեշտ է ապահովել ՀՀ կառավարության 2021 թվականի փետրվարի 25-ի Կառավարության աշխատակարգը հաստատելու մասին N 252-Լ որոշմամբ հաստատված հավելվածի 20-րդ կետի պահանջների, մասնավորապես 2-րդ ենթակետի (հիմնավորման մեջ բացակայում է տեղեկատվությունը լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին) 4-րդ ենթակետի (փաթեթում առկա չէ հանրային քննարկումների տեղեկանքը և ամփոփաթերթը) կատարումը:
	Ընդունվել է: Անհրաժեշտ փոփոխությունները կատարվել են, փաթեթում ներառվել է հանրային քննարկումների տեղեկանքը: Քանի որ հանրային քննարկման արդյունքում կարծիքներ չեն ստացվել, ամփոփաթերթ առկա չէ: 

	2)	Անհրաժեշտ է հիմնավորման մեջ ներառել նաև առանձին պարբերություն՝ «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» վերտառությամբ՝ առաջնորդվելով ՀՀ վարչապետի 19.08.2021թ. N 02/08.3/28440-2021 և 26.11.2021թ. N 02/16.10/40655-2021 հանձնարարականների պահանջներով:
	Ընդունվել է: Անհրաժեշտ փոփոխությունները կատարվել են:

	3)	Նախագծի Հավելվածի 1-ի 2-րդ կետի 11-րդ ենթակետում նշվում է,  որ նախնական տեխնիկատնտեսական հիմնավորումն իրականացվում է նախնական և ոչ առաջնային (այլ աղբյուրներից ստացված) տվյալների կիրառմամբ՝ հիմք ընդունելով ՀՀ ֆինանսների նախարարության կողմից հաստատված ուղեցույցները, իսկ մինչև դրանց հաստատումը՝ համադրելի ծրագրերի դեպքում միջազգային ֆինանսական կազմակերպությունների կողմից իրականացվող նախնական տեխնիկատնտեսական հիմնավորման նկատմամբ կիրառելի պահանջները: Առաջարկում ենք հիմնավորման մեջ անդրադառնալ վերոնշյալ ուղեցույցներին (տրամադրել տեղեկատվություն, թե ինչ փուլում է ուղեցույցների մշակումը), ինչպես նաև հնարավորության դեպքում քննարկել Նախագծում վերջիններիս հաստատման համար վերջնաժամկետ սահմանելու հնարավորության հարցը: Դիտարկումը վերաբերվում է նաև Հավելվածի 1-ի 2-րդ կետի 12-րդ ենթակետին, 39-րդ և 49-րդ կետերին:	
	Չի ընդունվել:
Նշված ուղեցույցներն այս պահին առկա են և հաստատված են ՀՀ էկոնոմիկայի նախարարութան կողմից: Սակայն ներկայիս փոփոխությունների արդյունքում, անհարժեշտություն կառաջանա վերանայել արդեն իսկ հաստատված ուղեցույցները և դրանք հաստատել ֆինանսների նախարարության կողմից: Այդ պատճառով, Նախագծում ժամկետների սահմանումը այս փուլում նպատակահարմար չէ: 


	4)	Առաջարկում ենք վերանայել Հավելվածի 1-ի 2-րդ կետի 2-րդ ենթակետով սահմանված «Հանրային ներդրումային ծրագիր» հասկացությունը և առավելապես շեշտը դնել և նկարագրել «ծրագիր» հասկացությունը՝ անդրադառնալով վերջինիս բնույթին և բովանդակությանը:
	Չի ընդունվել:
Սահմանումները և ձևակերպումները վերցված են «Հայաստանի Հանրապետության բյուջետային համակարգի մասին» օրենքից, մասնավորապես՝ Հոդված 1.2-ի 17.4 և 17.5 կետերից: 
Կարգում և օրենքում այդ սահմանումները պետք է նույնական լինեն:  

	[bookmark: _GoBack]5)	Հավելված N 1-ի 2-րդ կետի 19-րդ ենթակետով սահմանվում է. «.... Ծրագրի հասունության ձևաթղթի ձևաչափը սահմանված է սույն Կարգի Ձև 4-ով», սակայն ներկայացված Նախագծի փաթեթում վերոգրյալ «Ձև 4»-ը բացակայում է:
	Ընդունվել է: Տեխնիկական խնդրի պատճառով «Ձև 4»-ը դուրս էր մնացել փաթեթից: Այժմ այն առկա է փաթեթում:


	6)	Հավելվածի 1-ի 3-րդ կետի 7-րդ ենթակետում նշվում է. «Սույն կարգը կիրառելի չէ՝ բացառիկ դեպքերում ՀՀ վարչապետի համաձայնությամբ՝ ՀՀ կառավարության ծրագրից և ռազմավարական նպատակներից ուղղակիորեն բխող ծրագրերի նկատմամբ։ .... »: Հաշվի առնելով, որ «բացառիկ դեպքեր» ձևակերպումը կարող է առաջացնել տարընկալումներ, առաջարկում ենք բացառիկության վերաբերյալ սահմանել որոշակի չափանիշներ՝ հայեցողական լիազորությունների դրսևորումներից խուսափելու նպատակով:
	Չի ընդունվել: 
Նշված բացառություն ունի ժամանակավոր բնույթ: Դրա հիմնական նպատակը ՀՆԿ գործընթացի ձևավորման փուլում բացառիկ կարևորություն ունեցող ներդրումային ծրագրերի ընթացքի համար լրացուցիչ խնդիրներից (ՀՆԿ գործըթացի սկզբնական փուլում գտնվելու առանձնահատկություններով պայմանավորված) զերծ մնալն է: 

	7)	Հավելվածի 21-րդ կետում սահմանում է, որ ՀՀ ֆինանսների նախարարությունն իրականացնում է ծրագրի նախագծի նախնական տեխնիկատնտեսական հիմնավորման կամ տեխնիկատնտեսական ուսումնասիրության Ձև 2-ով սահմանված պահանջներին և իր կողմից ընդունված ուղեցույցներին համապատասխանության ստուգում և արդյունքները ներկայացնում իրավասու մարմնին։ Անորոշությունից խուսափելու համար առաջարկում ենք վերոգրյալի իրականացման համար սահմանել ժամկետ:
	Չի ընդունվել:
Տես՝ ամփոփաթերթի սույն բաժնի 3-րդ կետում նշված մեկնաբանությունը: 

	8)	Հավելվածի 26-րդ կետի 3-րդ ենթակետում անհրաժեշտ է վերանայել կատարված հղումը՝ հաշվի առնելով, որ 27-րդ կետը չունի ենթակետեր:
	Ընդունվել է: Անհրաժեշտ փոփոխությունները կատարվել են:

	9)	Հավելված 1-ի 28-րդ կետը սահմանում է. «Առաջնահերթությունների ցանկը ձևավորվում է բոլոր գնահատված ծրագրերի նախագծերի գնահատման արդյունքների հիման վրա։ Առաջնահերթությունների ցանկը ներառում է ծրագրերի գնահատականները և մշտապես թարմացվում՝ համաձայն գնահատման արդյունքների։», իսկ 31-րդ կետը՝ «Միջին և խոշոր հանրային ներդրումային ծրագրերը կարող են ներառվել պետական բյուջե բացառապես առաջնահերթությունների ցանկում ներառվելուց հետո՝ իրենց առաջնահերթության համապատասխան։»: Սակայն կարգավորումից դուրս է մնում այն դեպքը, երբ երկու ծրագրեր առաջնահերթությունների ցանկում կունենան հավասար միավորներ և պարզ չէ՝ ինչպես է որոշվելու որին տալ առաջնահերթությունը, ինչպես նաև անհրաժեշտ է հստակեցնել՝ արդյոք առաջնահերթությունների ցանկում ներառվելու ժամկետը դեր չի խաղալու:
	Ընդունվել է մասամբ: Անհրաժեշտ փոփոխությունները կատարվել են:
 

	10)	Հավելված 1-ի 45-րդ կետով սահմանվում են ռիսկայնության գնահատման գործոնները, որոնցից է, օրինակ՝ իրավասու մարմնի կողմից նմանատիպ ծրագրի իրականացման փորձի առկայությունը և արժեքը, մինչդեռ վերջինս, որպես ռիսկի գնահատման գործոն ներառելը, լրացուցիչ հիմնավորման կարիք ունի, քանի որ եթե իրավասու մարմնի կողմից նմանատիպ ծրագիր չի իրականացվել դա դեռ չի խոսում տվյալ ծրագրի ռիսկայնության մասին և հակառակը: Իսկ 46-րդ կետի 1-ին ենթակետով նախատեսվում է 3 միավոր գնահատել ոչ ռիսկային ծրագրերը, սակայն կարծում ենք, որ յուրաքանչյուր ծրագիր ունի որոշակի ռիսկեր, ուստի առաջարկում ենք վերանայել ինչպես ռիսկայնության գնահատման գործոնները, այնպես էլ մոտեցումները: Միաժամանակ, 47-րդ կետը սահմանում է, որ ռիսկայնության բաղադրիչով 0 միավոր ստանալը (0 միավոր գնահատվում են բարձր ռիսկային ծրագրերը) հիմք է հանդիսանում հանրային ներդրումային կոմիտեի կողմից ծրագրի իրականացումը մերժելու համար։ Նման կարգավորումը նշանակում է, որ հանրային ներդրումային կոմիտեում բոլոր բարձր ռիսկային ծրագրերը մերժվելու են, այդ թվում նաև հաշվի առնելով, որ իրավասու մարմնի կողմից նմանատիպ ծրագրի իրականացման փորձը բացակայում է: Կարծում ենք, որ նման մոտեցումը կարող է սահմանափակել ոլորտային զարգացումը:
	Ընդունվել է ի գիտություն։
Այս փուլում ծրագրերի գնահատման մեթոդաբանության և չափանիշների փոփոխություն չի նախատեսվում: Տվյալ դիտարկումն ընդունվել է ի գիտություն և հաշվի կառնվի հաջորդ փուլում՝ գնահատման մեթոդաբանության վերանայման ժամանակ:

	11)	Առաջարկում ենք ևս մեկ անգամ անդրադառնալ հանրային ներդրումային ծրագրերի նախագծերի գնահատման գործող մեթոդաբանությանը և արձանագրել պրակտիկայում առաջացած բոլոր խնդիրները, որոնց բախվել են գնահատման ժամանակ և ըստ այդմ վերանայել մեթոդաբանությունն ու ընտրված չափորոշիչները (օր.՝ «ծրագրի ազդեցությունը կլիմայի փոփոխության վրա», չափորոշիչի գնահատումը բավականին խնդրահարույց է և անհավասար մրցակցային պայմաններ է ստեղծում այլ ոլորտային ուղղվածություն ունեցող ծրագրերի համար և այլն):
	Ընդունվել է ի գիտություն։
Տես՝ նախորդ դիտարկման պատասխանը:

	12)	Հավելվածի 1-ի 58-րդ կետը սահմանում է. «Նիստերն իրավազոր են, եթե մասնակցում են հանրային ներդրումային կոմիտեի անդամների առնվազն երկու երրորդը։ Նիստերին հանրային ներդրումային կոմիտեի մեկ կամ ավել անդամի բացակայության դեպքում, հանրային ներդրումային կոմիտեի նիստերն անցկացվում են ՀՀ վարչապետի համաձայնությամբ։ Նիստն իրավազոր չլինելու դեպքում ՀՀ ֆինանսների նախարարության առաջարկությամբ ՀՀ վարչապետը հրավիրում է արտահերթ նիստ։»: Առաջարկում ենք լրամշակել կարգավորումը՝ հաշվի առնելով առկա հակասությունը (եթե նիստին մասնակցի անդամների մեկ երկրորդը, իսկ 3 անդամի բացակայության համար լինի ՀՀ վարչապետի համաձայնությունը` արդյո՞ք վերջինս կհամարվի իրավազոր):
	Ընդունվել է: Անհրաժեշտ փոփոխությունները կատարվել են: 


	13)	Առաջակում ենք Նախագծով հաստատվող Ձև 3-ի «Ժամկետներ և փուլեր» բաժնում ներառել նաև ծրագրի ավարտի ամսաթիվը, ինչպես նաև հետագա տարընկալումներից խուսափելու համար 7-րդ և 25-րդ կետերում համապատասխանաբար «էներգիա» և «աշխատատեղեր» բառերից հետ ավելացնել «և այլն» բառերը:
	Ընդունվել է: 
7-րդ և 25-րդ կետերում համապատասխանաբար «էներգիա» և «աշխատատեղեր» բառերից հետ ավելացվել է «և այլն» բառերը: 


	Փոխվարչապետ Մհեր Գրիգորյանի գրասենյակ

	

	Նախագծի մասով առկա են սկզբունքային դիտողություններ: Մասնավորապես, հանրային ներդրումային ծրագրերի նախագծերի գնահատման մեթոդաբանությունը, անհրաժեշտ հստակություն չունենալով, կնվազեցնի գնահատման օբյեկտիվությունը՝ ի հաշիվ հայեցողության: Գնահատման սանդղակը պետք է լինի առավելագույնս հստակ և պարզ ներկայացնի բարձր միավոր ստանալու չափանիշը: Օրինակ՝ 41-րդ կետով սահմանվում է, որ առավելագույն միավոր կտրվի այն ծրագրին, որը կստեղծի կամ կզարգացնի մարդկային կապիտալը՝ բարձրացնելով անչափահաս քաղաքացիների բարեկեցությունը: Մինչդեռ ոչ մի տեղ չի նշվում, թե ինչ թվով մարդկանց մասին է խոսքը․ արդյո՞ք 10 անչափահասի բարեկեցությանը նպաստելը ավելի բարձր է գնահատվում, քան 10000 չափահասինը: Քանակական բաղադրիչի սահմանումը պետք է զուգորդվի որակականի հետ. Օրինակ՝ շենքի դիմերեսին պատկերված մուրալ պատկերը կարող են տեսնել օրական 10000 քաղաքացի, իսկ կրթական ծրագիրը, դիցուք, շատ քչերին կարող է հասանելի լինել, բայց իր ունեղած ազդեցությունը շատ ավելին է: Հետևապես, բաղադրիչները պետք է ինդեքսավորվեն, ինչի արդյունքում որակական ու քանակական փոփոխականների համադրումը կբխեցնի օբյեկտիվ գնահատականի: Առաջարկվում է ամբողջությամբ վերանայել գնահատման սանդղակը՝ օրինակ՝ դիտարկելով 3-ի փոխարեն 9 առավելագույն միավորի սահմանումը՝ հստակեցնելով ինչպես յուրաքանչյուր միավորի, այնպես էլ փոփոխականների շրջանակը:
	Ընդունվել է ի գիտություն։
Այս փուլում ծրագրերի գնահատման մեթոդաբանության և չափանիշների փոփոխություն չի նախատեսվում: Տվյալ դիտարկումն ընդունվել է ի գիտություն և հաշվի կառնվի հաջորդ փուլում՝ գնահատման մեթոդաբանության վերանայման ժամանակ:

	Վարչապետի աշխատակազմի 	
Կարգավորման ազդեցության գնահատման վարչություն
	

	1. Համաձայն Նախագծի Հավելված N 1-ի 2-րդ կետի 11-րդ և 12-րդ ենթակետերի՝ նախնական տեխնիկատնտեսական հիմնավորումը և տեխնիկատնտեսական ուսումնասիրությունն իրականացվում են հիմք ընդունելով ՀՀ ֆինանսների նախարարության կողմից մշակված ուղեցույցները, իսկ մինչև դրանց հաստատումը՝ համադրելի ծրագրերի դեպքում միջազգային ֆինանսական կազմակերպությունների կողմից իրականացվող նախնական տեխնիկատնտեսական հիմնավորման կամ տեխնիկատնտեսական ուսումնասիրության նկատմամբ կիրառելի պահանջները: Միաժամանակ, համաձայն Հավելված N 1-ի 21-րդ կետի` ՀՀ ֆինանսների նախարարությունն իրականացնում է ծրագրի նախագծի նախնական տեխնիկատնտեսական հիմնավորման կամ տեխնիկատնտեսական ուսումնասիրության իր կողմից ընդունված ուղեցույցներին համապատասխանության ստուգում։
Բացի այդ, համաձայն Հավելված N 1-ի 49-րդ կետի՝ տնտեսական շահութաբերության ներքին դրույքի հաշվարկն իրականացվում է համաձայն ՀՀ ֆինանսների նախարարության կողմից հաստատված ուղեցույցների, իսկ մինչև դրանց հաստատումը՝ միջազգային ֆինանսական կազմակերպությունների կողմից հրապարակված մեթոդաբանությամբ։
		Ուստի առաջարկում ենք Նախագծում սահմանել ՀՀ ֆինանսների նախարարության կողմից ուղեցույցների մշակման վերջնաժամկետներ: 

	Չի ընդունվել: 
Նշված ուղեցույցներն այս պահին առկա են և հաստատված են ՀՀ էկոնոմիկայի նախարարութան կողմից: Սակայն ներկայիս փոփոխությունների արդյունքում, անհարժեշտություն կառաջանա վերանայել արդեն իսկ հաստատված ուղեցույցները և դրանք հաստատել ֆինանսների նախարարության կողմից: Այդ պատճառով, Նախագծում ժամկետների սահմանումը այս փուլում նպատակահարմար չէ: 


	2.	Համաձայն Նախագծի Հավելված N 1-ի 2-րդ կետի 19-րդ ենթակետի ՝ «Ծրագրի հասունության ձևաթղթի ձևաչափը սահմանված է սույն Կարգի Ձև 4-ով», սակայն նման փաստաթուղթ Նախագծում առկա չէ:
	Ընդունվել է։ Տեխնիկական խնդրի պատճառով «Ձև 4»-ը դուրս էր մնացել փաթեթից: Այժմ այն առկա է փաթեթում:


	3.	Համաձայն Նախագծի Հավելված N 1-ի 9-րդ կետի՝ իրավասու մարմնի կողմից մշակվում են ծրագրերի նախագծերի հայեցակարգերը, որոնք պետք է համապատասխանեն սույն Կարգի Ձև 1-ով սահմանված պահանջներին։ Առաջարկում ենք Ձև 1-ի վերնագիրը՝ «Հանրային ներդրումային ծրագրի նախագծի օրինակելի ձևը» խմբագրել՝ լրացնելով «հայեցակարգ» բառով:
	Ընդունվել է: Անհրաժեշտ փոփոխությունները կատարվել են:

	4.	Նախագծի Հավելված N 1-ի 2-րդ կետի 13-րդ ենթակետի «այն տեղական ինքնակառավարման մարմինը, որի բյուջեում ներառվելու է տվյալ ծրագրի իրականացման համար պատասխանատու տեղական ինքնակառավարման մարմին» հատվածը խմբագրման կարիք ունի:
	Ընդունվել է: Անհրաժեշտ փոփոխությունները կատարվել են:

	5.	Համաձայն Նախագծի Հավելված N 1-ի 13-րդ կետի՝ իրավասու մարմինը լրամշակված նախագծի հայեցակարգն ուղարկում է ՀՀ ֆինանսների նախարարություն՝ հաշվի առնելով լրամշակման անհրաժեշտություն ունեցող բոլոր կետերի վերաբերյալ վերջինիս կողմից տրամադրված նկատառումները: Պարզաբանման կարիք ունի հետևյալ հարցը. արդյո՞ք իրավասու մարմնին ՀՀ ֆինանսների նախարարության նկատառումները չընդունելու և չընդունման պատճառները հիմնավորելու հնարավորության տրամադրում չի նախատեսվում:
	Ընդունվել է ի գիտություն: Իրավասու մարմինը, ֆինանսների նախարարության կողմից ներկայացված նկատառումները ստանալուց հետո, հնարավորություն ունի ներկայացնելու իր պարզաբանումները և դիրքորոշումը: Եթե ՖՆ որևէ նկատառման մասով փոփոխության անհրաժեշտություն չկա, ապա իրավասու մարմինը կարող է ներկայացնել այդ մասով իր հիմնավորումները: 


	6.	Նախագծի Հավելված N 1-ի 17-րդ կետի՝ ծրագրի նախագծի նախնական տեխնիկատնտեսական հիմնավորման կամ տեխնիկատնտեսական ուսումնասիրության համար կազմվող տեխնիկական բնութագրերն իրավասու մարմինը պետք է համաձայնեցնի ՀՀ ֆինանսների նախարարության հետ: Նշված դրույթը պարզաբանման կարիք ունի. ինչո՞վ է հիմնավորված նման  պահանջի առկայությունը և ի՞նչ ընթացակարգով է նախատեսվում իրականացնել համաձայնեցման գործընթացը:
	Ընդունվել է ի գիտություն: 
Հաշվի առնելով այն հանգամանքը, որ ՀՀ ֆինանսների նախարարությունը իրականացնելու է նաև ծրագրերի տեխնիկատնտեսական ուսումնասիրությունների որակի ստուգում, ապա առավել նպատակահարմար է նախնական փուլում՝ վերջիններիս իրականացման տեխնիկական առաջադրանքները մշակելիս, արդեն իսկ համաձայնեցնել ՖՆ հետ, որպեսզի հետագայում ստացած արդյունքը համապատասխանի սահմանված պահանջներին: Իսկ համաձայնեցման գործընթացը կարող է լինել պաշտոնական նամակագրության եղանակով: 
 

	7.	Համաձայն Նախագծի Հավելված N 1-ի 18-րդ կետի՝ նախնական տեխնիկատնտեսական հիմնավորման կամ տեխնիկատնտեսական ուսումնասիրության իրականացման համար անհրաժեշտ ֆինանսական ռեսուրսները նախատեսվում են ՀՀ ֆինանսների նախարարության բյուջեում՝ հաստատվելով յուրաքանչյուր տարվա բյուջեով՝ ելնելով ֆիսկալ հնարավորություններից, և կարող են Հայաստանի Հանրապետության օրենսդրությամբ սահմանված կարգով նպատակային հատկացմամբ տրամադրվել համապատասխան իրավասու մարմիններին նախնական տեխնիկատնտեսական հիմնավորման կամ տեխնիկատնտեսական ուսումնասիրության իրականացման աշխատանքների կազմակերպման համար։ 
Սակայն պարզ չէ, թե ինչպես են ընտրվելու այն ծրագրերը, որոնց նախնական տեխնիկատնտեսական հիմնավորման կամ տեխնիկատնտեսական ուսումնասիրության իրականացման աշխատանքների կազմակերպման համար միջոցներ են տրամադրվելու պետական բյուջեից:
	Չի ընդունվել: 
Տեխնիկատնտեսական ուսումնասիրության իրականացման աշխատանքների կազմակերպման համար միջոցներ են տրամադրվելու այն ծրագրերին, որոնց հայեցակարգը քննարկվել է հանրային ներդրումային կոմիտեի նիստում և ստացել է դրական եզրակացություն:

	8.	Համաձայն Նախագծի Հավելված N 1-ի 21-րդ կետի՝ ՀՀ ֆինանսների նախարարությունն իրականացնում է ծրագրի նախագծի նախնական տեխնիկատնտեսական հիմնավորման կամ տեխնիկատնտեսական ուսումնասիրության ստուգում և արդյունքները ներկայացնում իրավասու մարմնին։ Առաջարկում ենք սահմանել համապատասխան ժամկետ:
	Ընդունվել է: Անհրաժեշտ փոփոխությունները կատարվել են:

	9.	Նախագծի Հավելված N 1-ի 26-րդ կետի 3-րդ ենթակետում «27-րդ կետի» բառերն անհրաժեշտ է փոխարինել «25-րդ կետի» բառերով:
	Ընդունվել է: Անհրաժեշտ փոփոխությունները կատարվել են:

	10.	Համաձայն Նախագծի Հավելված N 1-ի 28-րդ կետ՝ առաջնահերթությունների ցանկը ձևավորվում է բոլոր գնահատված ծրագրերի նախագծերի գնահատման արդյունքների հիման վրա։ Պարզաբանման կարիք ունի հետևյալ հարցը. արդյոք առաջնահերթությունների ցանկում ներառված ծրագրերի «առաջնահերթությունը» կախված է միայն գնահատականից, իսկ ցանկում ներառվելու ժամկետը, ոլորտը և այլ հանգամանքներ էական չե՞ն:
	Ընդունվել է ի գիտություն։
Առաջնահերթությունների ցանկը ձևավորվելու է ծրագրերի գնահատականների հիման վրա: Այս փուլում ոլորտային առաջնահերթություններ չեն սահմանվելու:

	11.	Համաձայն ՀՀ ֆինանսների նախարարության կանոնադրության վերջինիս գործառույթներից է «տնտեսության զարգացման հանրային ներդրումային ծրագրերի առաջնահերթությունների որոշման գործընթացի համակարգումը, դրանց ընթացքի դիտանցման և արդյունքների գնահատման իրականացումը»: Սակայն Նախագծում մշտադիտարկմանն առնչվող 2 կետերով հստակ ընթացակարգ չի սահմանվում, իսկ հանրային ներդրումային ծրագրերի արդյունքների գնահատմանը Նախագիծն  ընդհանրապես չի անդրադառնում:
	Ընդունվել է ի գիտություն:  
Մշտադիտարկման գործառույթը ՀՆԿ շրջանակներում ներդրման փուլում է և սահմանված է նշված երկու դրույթներով: Մշտադիտարկման համակարգը, այնուամենայնիվ նույնպես ունենալու է զարգացման միտում ընդհանուր ՀՆԿ համակարգի զարգացմանը զուգահեռ: 


	12.	Համաձայն Նախագծի Հավելված N 1-ի 68-րդ կետի 2-րդ ենթակետի և 69-րդ կետի 3-րդ ենթակետի՝ Հանրային ներդրումային կոմիտեի նախագահը վարում է հանրային ներդրումային կոմիտեի նիստերը, իսկ Հանրային ներդրումային կոմիտեի քարտուղարը համակարգում է անդամների դիտողությունների ու առաջարկությունների քննարկման գործընթացը: Կարծում ենք դրույթները հակասում են միմյանց:
	Ընդունվել է: Անհրաժեշտ փոփոխությունները կատարվել են:

	13.	Նախագծով սահմանվող հանրային ներդրումային ծրագրերի նախագծերի գնահատման մեթոդաբանությամբ սահմանվող չափորոշիչները և դրանց տրվող գնահատականների բաժինը կարծում ենք խնդրահարույց է՝ ընտրված չափորոշիչների  և դրանց տրվող գնահատականների համակարգի միջոցով ներդրումային ծրագրերի օբյեկտիվ և արդյունավետ գնահատում իրականացնելու տեսանկյունից:  
	Ընդունվել է ի գիտություն: Չափորոշիչների մեթոդաբանության փոփոխություն այս փուլում չի իրականացվում: Տես՝ նախորդ կետերում այս մասով կատարված դիտարկումների վերաբերյալ արձագանքը: 

	Վարչապետի աշխատակազմի
ծրագրերի փորձաքննության վարչություն
	

	1. Նախագծով հաստատվող Հավելված 1-ի 9-րդ բաժնի 58-րդ կետով նախատեսվում է, որ «58. Նիստերն իրավազոր են, եթե մասնակցում են հանրային ներդրումային կոմիտեի անդամների առնվազն երկու երրորդը։ Նիստերին հանրային ներդրումային կոմիտեի մեկ կամ ավել անդամի բացակայության դեպքում, հանրային ներդրումային կոմիտեի նիստերն անցկացվում են ՀՀ վարչապետի համաձայնությամբ։ Նիստն իրավազոր չլինելու դեպքում ՀՀ ֆինանսների նախարարության առաջարկությամբ ՀՀ վարչապետը հրավիրում է արտահերթ նիստ»: 
Ստացվում է, որ հնարավոր է երեք անդամի բացակայություն և Հայաստանի Հանրապետություն վարչապետի համաձայնությամբ անցկացվեն նիստեր և հակասություն է առաջանում երրորդ նախադասության հետ: Առաջարկում ենք խմբագրել վերոնշյալ կետը՝ տարընթերցումներից և մեկնաբանություններից խուսափելու նպատակով.

	Ընդունվել է: Անհրաժեշտ փոփոխությունները կատարվել են: 



	2. Ձև 3-ի 34-րդ կետով նախատեսվում է, որ Հանրային ներդրումային ծրագրերի տվյալների բազայում պետք է նշվի նաև «Ծրագրի կապը ՀՀ ռազմավարությունների, ազգային ծրագրերի և միջազգային պարտավորությունների հետ»: Առաջարկում ենք «ազգային ծրագրերի» բառերը փոխարինել «կառավարության ծրագրի, համապետական (կամ այլ ձևակերպում) նշանակության այլ ծրագրերի» բառերով:

	Ընդունվել է: Անհրաժեշտ փոփոխությունները կատարվել են:



